
1. INLEIDING 
 

Die Wet op Bevordering van Toegang tot Inligting Nr. 2 van 2000 (“PAIA”) is deur die Parlement 
goedgekeur en het in 2001 in werking getree. Hierdie wetgewing gee uitvoering aan die 
grondwetlike reg op toegang tot inligting en verseker dat individue en organisasies inligting wat 
deur openbare sowel as privaat liggame gehou word, kan verkry, mits sodanige toegang nodig 
is vir die beskerming van enige regte. 

 
Alexkor SOC Beperk moet, ingevolge artikel 14 van die PAIA, ’n handleiding saamstel wat 
inligting verskaf oor die kategorieë van rekords wat dit hou, sowel as die proses om toegang 
tot inligting te versoek. 

 
2. DEFINISIES 

 
In hierdie Beleid is die volgende definisies van toepassing: 

 
2.1. "Adjunk-inligtingsbeampte” beteken die persone waarna in klousule 4.2 hier onder verwys word; 

 
2.2. "Datasubjek” beteken die Persoon op wie Persoonlike Inligting betrekking het, en vir die 

doeleindes van hierdie Beleid; 
 

2.3. "Deïdentifiseer” beteken om enige inligting te verwyder wat die Datasubjek identifiseer, deur 
’n redelik voorsienbare metode gebruik of gemanipuleer kan word om die Datasubjek te 
identifiseer of deur ’n redelik voorsienbare metode gekoppel kan word aan ander inligting wat 
die Datasubjek identifiseer; 

 
2.4. "Inligtingsbeampte” beteken die Hoof- Uitvoerende Beampte van die Maatskappy, 

alternatiewelik enige persoon wat in daardie hoedanigheid optree, soos in klousule 4.1 hier 
onder; 

 
2.5. "Inligtingsreguleerder” beteken die Inligtingsreguleerder wat aangestel is kragtens artikel 39 

van POPIA; 
 

2.6. "Maatskappy” beteken Alexkor SOC Beperk; 
 

2.7. "Operateur” beteken ’n persoon wat Persoonlike Inligting vir die Maatskappy verwerk ingevolge 
’n kontrak of mandaat, sonder om onder die direkte gesag van die Maatskappy te val; 

 
2.8. "PAIA” beteken die Wet op Bevordering van Toegang tot Inligting, Wet nr. 2 van 2000, soos 

gewysig; 
 

2.9. "Persoon” beteken ’n natuurlike persoon of ’n regspersoon; 
 

2.10. "Persoonlike Inligting” beteken inligting wat verband hou met ’n identifiseerbare, lewende, 
natuurlike persoon en, waar van toepassing, met ’n identifiseerbare, bestaande regspersoon, 
insluitende maar nie beperk nie tot: 

 
2.10.1. inligting oor die ras, gender, geslag, swangerskapstatus, huwelikstaat, nasionale, etniese of 

sosiale herkoms, velkleur, seksuele oriëntasie, ouderdom, liggaamlike of geestesgesondheid, 
welstand, gestremdheid, godsdiens, gewete, oortuigings, kultuur, taal of afkoms van die 
persoon; 

 
2.10.2. inligting met betrekking tot die opvoeding of die mediese, finansiële, kriminele of 

werkgeskiedenis van die persoon; 

2.10.3. enige identifiserende nommer, simbool, e-posadres, straatadres, telefoonnommer, 
liggingsinligting, aanlyn identifikasiemeganisme of ander spesifieke toewysing aan die persoon; 

 
2.10.4. die biometriese inligting van die persoon; 

 
2.10.5. die persoonlike menings, oogpunte of voorkeur van die persoon; 

 
2.10.6. korrespondensie wat die persoon uitgestuur het wat, hetsy by implikasie of uitdruklik, privaat of 

vertroulik van aard is; of opvolgkorrespondensie wat die inhoud van die oorspronklike 
korrespondensie sal verklap; 

 
2.10.7. die sienings of opinies van ’n ander individu oor die persoon; 

 
2.10.8. die naam van die persoon, as dit vergesel word van ander Persoonlike Inligting oor die persoon, 

of as die bekendmaking van die naam as sodanig inligting oor die persoon sou bekendmaak; 
 

2.10.9. en sluit in “Spesiale Persoonlike Inligting” waarna in artikel 26 van die POPIA verwys word, 
soos godsdiens, ras of etniese herkoms, kriminele rekord, vakbondlidmaatskap, gesondheid, 
mediese rekords of biometriese inligting van ’n Datasubjek. 

 
2.11. "PFMA” beteken die Wet op Openbare Finansiële Bestuur Nr. 1 van 1999; 

 
2.12. “POPIA” beteken die Wet op Beskerming van Persoonlike Inligting Nr. 4 of 2013, soos gewysig; 

 
2.13. “Privaatheidskennisgewing” beteken ’n Privaatheidskennisgewing wat beskryf hoe u Persoonlike 

Inligting deur die Maatskappy gebruik word as gevolg van ’n Persoon se interaksie met die 
Maatskappy;  

 
2.14. "PSJV” beteken die Pooling and Sharing Joint Venture, ’n gesamentlike onderneming tussen 

Alexkor SOC Beperk en die Richtersveld-mynmaatskappy; 
 

2.15. "Raad” beteken die raad van direkteure van Alexkor SOC Beperk; 
 

2.16. "Skikkingsakte” beteken die Skikkingsakte wat gesluit is tussen die Richtersveld-gemeenskap, 
die Maatskappy en die regering van die Republiek van Suid-Afrika; 

 
2.17. "Toestemming” beteken enige vrywillige, spesifieke en ingeligte wilsuiting ingevolge waarvan 

toestemming gegee word vir die verwerking van persoonlike inligting; 
 

2.18. "Verantwoordelike Party” beteken die Maatskappy as ’n privaat liggaam, wat alleen of in 
samewerking met ander die doel van en middele vir die verwerking van Persoonlike Inligting 
bepaal. 

 
2.19. "Verwerking” beteken enige optrede of aktiwiteit of enige stel bedrywighede, hetsy deur 

outomatiese middele, rakende Persoonlike Inligting, insluitende: 
 

2.19.1. die insameling, ontvangs, aantekening, organisering, saamstelling, bewaring, bywerking of 
aanpassing, herwinning, wysiging, raadpleging of gebruik; 

 
2.19.2. bekendmaking by wyse van transmissie, verspreiding of beskikbaarstelling in enige ander formaat; 

of 
 

2.19.3. saamvoeging, aaneenskakeling, asook beperking, degradering, uitwissing of vernietiging van 
Persoonlike Inligting; 

3. BESKRYWING VAN DIE MAATSKAPPY 
 

Die Maatskappy is gestig ingevolge die Wet op Alexkor Beperk Nr. 116 van 1992, soos gewysig 
deur die Wysigingswet op Alexkor Nr. 29 van 2001. Die Maatskappy is ’n genoteerde skedule 
2- openbare entiteit wat volledig in besit is van die staat deur die Minister van Minerale en 
Petroleumhulpbronne, as die aandeelhouerverteenwoordiger. 

 
3.1. Funksies 

 
Die Maatskappy het twee sake-eenhede, naamlik die PSJV en die Alexkor- korporatiewe 
eenheid. Die PSJV is verantwoordelik vir die mynboubedrywighede, wat die kernbesigheid van 
die Maatskappy is en wat ’n groot landgebaseerde diamantbron en uitgebreide 
diamanthoudende mariene afsettings langs riviere, op strande en in die see langs die 
noordweskus van Suid-Afrika ontgin. Hierdie aktiwiteite word aangevul deur geologie, 
eksplorasie, ertsreserwebeplanning, rehabilitasie en omgewingsbestuur. 

 
Die Maatskappy moet verder, ingevolge die Skikkingsakte, residensiële en gastehuisdienste, 
gemeenskapsdienste, insluitende opgradering van die Alexanderbaai-dorpsgebied en die 
verbetering van munisipale infrastruktuur, eksterne ingenieursdienste, eksterne vervoerdienste 
sowel as die bestuur van aansienlike beleggingsfondse en tradisionele ondersteuningsdienste, 
soos inligtingstelsels en menslike hulpbronne, verskaf. Die Maatskappy beoog ook om sy 
ekonomiese diversifikasie te vergroot deur die beplande ontwikkeling van die Boegoebaai-
hawe en die regering se groenwaterstofprojek. 

 
Benewens sy mynboubedrywighede en ander sake-aktiwiteite, belê die Maatskappy energie in 
die koestering van ’n wedersyds voordelige verhouding met die gemeenskap bekend as die 
Richtersveld. Die twee partye het begin saamwerk met die ontstaan van die PSJV in 2011, ’n 
ongeïnkorporeerde gesamentlike onderneming wat gevolg het op ’n grondeis in 2003 deur die 
Richtersveld-gemeenskap. Die Richtersveld is die tuiste van baie van die Maatskappy se 
belanghebbendes, wat noodsaaklik is om die Maatskappy te help om die plaaslike ekonomiese 
ontwikkeling wat Suid-Afrika nodig het, te bewerkstellig, terwyl dit aan die aandeelhouers se 
behoefte aan groei en voorspoed voldoen. 

 
3.2. Struktuur 

 
Intern word die Maatskappy se bestuur toevertrou aan die Raad, wat tans uit sewe onafhanklike 
nie-uitvoerende direkteure bestaan. Ingevolge die Maatskappy se Direksiehandves delegeer 
die Raad gesag aan die Hoof- Uitvoerende Beampte, terwyl die verantwoordelikhede van die 
Raad en bestuur apart bly. Die Voorsitter van die Raad is spesifiek verantwoordelik om die 
integriteit en doeltreffendheid van die Raad en sy komitees te verseker, terwyl die Hoof- 
Uitvoerende Beampte verantwoordelik is vir die doeltreffende bestuur en bedryf van die 
onderneming kragtens strategieë en doelwitte wat deur die Raad goedgekeur is. 

 
Die maatskappysekretariële funksie van die Maatskappy word tans uitkontrakteer aan ’n 
derdeparty-diensverskaffer, weens kapasiteitsbeperkinge in die Maatskappy. 

As gevolg van sy 51%-aandeelhouding in PSJV, vorm die Maatskappy deel van ’n komplekse 
institusionele reëling, wat deur twee dokumente beheer word, naamlik die Eenparige Resolusie 
en die Skikkingsakte. 

Richtersveld-
gemeenskaps-

eiendoms-
vereniging 

Richtersveld-
gemeenskaptrust 

Richtersveld-
beleggingstrust 

Richtersveld-
selfontwikkelings-

maatskappy 
(Edms) Bpk 

Richtersveld 
Property Holding 

(Edms) Bpk 

Richtersveld 
Agricultural 

Holding (Edms) 
Bpk 

Richtersveld 
Richtersveld-

mynmaatskappy 
Omgewings- 

r ehabilitasie 
(Edms) Bpk 

Alexkor SOC Bpk 

Pooling and 
Sharing Joint 

Venture 

Beeld 2: Verhouding tussen Alexkor SOC Bpk, Richtersveld-mynmaatskappy en die Pooling and Sharing Joint Venture ingevolge Eenparige 
Resolusie en Skikkingsakte 

Raad 

Uitvoerende PA HUB / Algemene 
mynbestuurder 

HFB 

Menslike- 
hulpbron- Omgewings-

bestuurder 
Finansiële 

Bestuur en 
bestuurder Inkomstebestuurder 

Inligtings-
tegnologie-

bestuur 

Maatskappy-
sekretaris 

Algemene 
kantoor-
administrateur 

Beeld 1: Interne Bestuurstruktuur 

3.3. Toegang tot dienste 

Alexkor is hoofsaaklik betrokke by diamantmynbou en verwante dienste en bied die volgende 
belangrike bedrywighede en dienste: 

 
3.3.1. Diamantmynbou: Alexkor is bekend vir alluviale diamandmynbou op land sowel as aflandige 

mariene diamantmynbou in die Noord-Kaap, langs die noordweskus van Suid-Afrika. Dit werk 
in vennootskap met die Richtersveld-mynmaatskappy in die PSJV, wat plaaslike 
gemeenskappe in staat stel om ekonomies aan mynboubedrywighede deel te neem. 

 
3.3.2. Diamantverkope en bemarking: Alexkor is betrokke by die sortering, waardering en bemarking 

van die diamante wat deur sy kontrakteur-gebaseerde mynboubedrywighede herwin word. 
 

3.3.3. Gemeenskapsontwikkeling: As deel van die grondrestitusie-ooreenkoms met die Richtersveld-
gemeenskap, is Alexkor betrokke by verskeie sosio-ekonomiese ontwikkelingsinisiatiewe, soos 
behuising, infrastruktuurprojekte, onderwys, opleiding en vaardigheidsontwikkeling en 
werkskepping. 

 
3.3.4. Omgewingsrehabilitasie: Alexkor is ook verantwoordelik vir die rehabilitasie van voorheen 

ontginde gebiede, ’n belangrike vereiste onder Suid-Afrikaanse mynbou- en omgewingswette. 
 

3.3.5. Lede van die publiek kan toegang tot Alexkor se dienste verkry deur die Maatskappy te kontak 
deur die kontakbesonderhede in paragraaf 4 hier onder te gebruik. 

 
3.4. Deelname 

Persone kan op die volgende maniere aan die formulering van beleid of die uitoefening van 
bevoegdhede of die uitvoering van pligte deur die Maatskappy deelneem of dit beïnvloed: 

 
3.4.1. deur konsultasie; 

3.4.2. die lewer van vertoë; 
 

3.4.3. besprekings en/of werkswinkels met staatsdepartemente; 
 

3.4.4. belanghebbendewerkswinkels en/of forums. 

4. BELANGRIKE KONTAKBESONDERHEDE 
 

Die kontakbesonderhede van die Inligtingsbeampte en Adjunk-Inligtingsbeampte van die 
Maatskappy, aangestel ingevolge artikel 17(1) van die Wet, word hier onder uiteengesit. 

 
4.1. Inligtingsbeampte 

Naam Godfrey Mothapo 
 

Pos Algemene mynbestuurder 
 

Posadres Privaat sak X5 
Oranjeweg 
Alexanderbaai 
8290 

 
Straatadres Alexkor-myn 

Oranjeweg 
Alexanderbaai 
Noord-Kaap 
Suid-Afrika 

Telefoon +27 11 253 9567 

E-pos: godfreym@alexkor.co.za 

 
4.2. Adjunk-inligtingsbeamptes: 

 
4.2.1. Naam Carbyn Goosen 

 
Pos Inligtingstegnologiebestuurder 

Posadres Privaat sak X5 
Oranjeweg 
Alexanderbaai 
8290 

Straatadres Oranjeweg 
Alexanderbaai 
8290 

 
Telefoon +27 27 831 8310 

Faks +27 86 531 6783 
 

E-pos carbyng@alexkor.co.za 
 

4.2.2. Naam Divan de Wet 

Pos Menshulpbronbestuurder 
 

Posadres Privaat sak X5 
Oranjeweg 
Alexanderbaai 
8290 

Straatadres Oranjeweg 
Alexanderbaai 
8290 

Telefoon +27 37 831 8310 
 

Faks +27 86 531 6783 
 

E-pos divandw@alexkor.co.za 

4.2.3. Algemene navrae information@alexkor.co.za 
 

5. ARTIKEL 10-GIDS 
 

Die Inligtingsreguleerder het ’n gids saamgestel ingevolge artikel 10 van die PAIA, wat inligting 
bevat vir enige persoon wat enige reg soos beoog in die PAIA wil uitoefen en in al die amptelike 
tale beskikbaar is. 

 
Die bogenoemde gids is beskikbaar by die Inligtingsreguleerder, wie se besonderhede hier 
onder verskyn. 

Posadres Posbus 31533 
Braamfontein 
Johannesburg 
2017 

 
Straatadres Maxwellrylaan 54 

mailto:godfreym@alexkor.co.za
mailto:carbyng@alexkor.co.za
mailto:divandw@alexkor.co.za
mailto:information@alexkor.co.za

Woodmead 
Johannesburg 
2191 

 
Telefoon +27 10 023 5200 

 
Webwerf: www.inforegulator.org.za 

E-pos enquiries@inforegulator.org.za 
 

6. KATEGORIEË VAN INLIGTING WAT OUTOMATIES AAN DIE PUBLIEK BESKIKBAAR IS 
 

Ingevolge artikel 15(1) van die PAIA moet die inligtingsbeampte van ’n openbare liggaam van 
tot tyd, nie minder gereeld as een keer per jaar nie, ’n beskrywing van die kategorieë van 
rekords van die openbare liggaam wat outomaties beskikbaar is sonder dat ’n persoon toegang 
ingevolge die PAIA hoef te versoek, aan die Inligtingsreguleerder voorlê. 

In ooreenstemming met Regulasie 4(3) van die regulasies by die PAIA, het die 
Inligtingsbeampte ’n kennisgewing saamgestel van die kategorieë van rekords soos beoog in 
artikel 15(1) van die PAIA wat outomaties beskikbaar is sonder dat ’n versoeker toegang 
daartoe hoef te versoek. Die beskrywing is beskikbaar op die Maatskappy se webwerf en lê 
gedurende normale kantoorure ter insae by die Maatskappy se hoofkantoor. 

 
Alle inligting wat outomaties beskikbaar is sonder dat ’n persoon ingevolge die PAIA toegang 
hoef te versoek, is beskikbaar op die Maatskappy se webwerf by www.alexkor.co.za 

7. REKORDS BESKIKBAAR INGEVOLGE ENIGE ANDER WETGEWING 
 

’n Skedule van die rekords wat beskikbaar is ingevolge enige ander wetgewing word hierby 
aangeheg by Aanhangsel “A". 

8. SKEDULE VAN REKORDS GEHOU 
 

’n Skedule van die rekords wat formeel versoek moet word deur ’n versoekvorm in te dien, 
word hierby aangeheg by Aanhangsel “B". 

 
Daar moet kennis geneem word dat hoewel die rekords wat in Aanhangsel B gelys word, 
formeel versoek kan word, toegang tot dele van hierdie rekords of die hele rekord op 
regsgronde geweier kan word. 

9. HOE OM ’N VERSOEK OM TOEGANG TOT REKORDS TE RIG 
 

9.1. Versoekprosedure 

Om die tydige verwerking van u versoek te vergemaklik, moet die versoeker asseblief die 
volgende nakom: 

 
9.1.1. Voltooi die toegangsversoekvorm aan die einde van Aanhangsel B in BLOKLETTERS en 

dien hierdie vorm saam met die versoekgeld in. 

9.1.2. Rig die versoek aan die kontakpersone soos hier bo aangedui volgens sy/haar adres, 
faksnommer of e-posadres. 

 
9.1.3. Verskaf genoeg besonderhede sodat die Inligtingsbeampte die volgende kan identifiseer: 

 
9.1.3.1. die rekord(s) wat versoek word; 

9.1.3.2. die versoeker (en as ’n agent die versoek indien, bewys van hoedanigheid); 
 

9.1.3.3. die vorm van toegang wat vereis word; 

http://www.inforegulator.org.za/
mailto:enquiries@inforegulator.org.za
http://www.alexkor.co.za/

9.1.3.4. die posadres of faksnommer van die versoeker in die Republiek; 
 

9.1.3.5. as die versoeker op enige wyse (benewens skriftelik) van die besluit in kennis gestel wil 
word, die wyse en besonderhede daarvan; 

 
9.1.3.6. die reg wat die versoeker wil uitoefen of beskerm, met ’n verduideliking van die rede waarom 

die rekord nodig is om die reg uit te oefen of te beskerm. 
 

9.1.4. As die spasie op Bylae B nie voldoende is nie, gaan asseblief voort op ‘n aparte bladsy en heg 
dit aan Bylae B. Let asseblief daarop dat die versoeker al die bykomende bladsye moet 
onderteken. 

9.1.5. Die voltooide toegangsversoekvorm met ’n afskrif van die identiteitsdokument van die 
versoeker moet per gewone pos, e-pos of faks ingedien word. 

 
9.2. Voorgeskrewe gelde 

 
Die volgende geld vir versoeke (persoonlike versoeke uitgesluit): 

9.2.1. Betalings- en bankbesonderhede kan van die Inligtingsbeampte aangevra word soos hier bo 
aangedui en moet via elektroniese fondsoorplasing verwerk word. 

 
9.2.2. ’n Versoeker moet die voorgeskrewe bedrag (R100,00, insluitende BTW) betaal voordat ’n 

versoek verwerk sal word; 

9.2.3. As die voorbereiding van die versoekte rekord meer as die voorgeskrewe 6 (ses) uur vereis, 
moet ’n deposito (van nie meer as een derde van die toegangsgeld wat betaalbaar sou wees 
as die versoek toegestaan word nie) betaal word; 

 
9.2.4. ’n Versoeker kan by die hof teen die betaling van die versoekgeld en/of deposito aansoek doen; 

9.2.5. As ’n deposito betaal is ten opsigte van ’n versoek om toegang wat geweier is, moet die 
betrokke inligtingsbeampte die deposito aan die versoeker terugbetaal. 

 
9.2.6. As die versoek om toegang suksesvol is, sal toegangsgeld vereis word vir die soektog, 

reproduksie en/of voorbereiding van die rekord(s) en sal dit bereken word op grond van die 
Voorgeskrewe Gelde; 

9.2.7. Rekords mag weerhou word tot die gelde betaal is. 
 

9.2.8. Die fooistruktuur is beskikbaar op die webwerf van die Inligtingsreguleerder by 
www.inforegulator.org.za. 

 
9.3. Verwerking van versoeke 

 
9.3.1. Die Maatskappy sal binne 30 (dertig) dae ná ontvangs van die versoek besluit of die versoek 

toegestaan of geweier sal word. Skriftelike redes vir die weiering van ’n versoek sal aan die 
versoeker verskaf word. 

9.3.2. As die versoek omvangryk is, of die versoek ’n soektog vereis na inligting wat by ’n ander 
kantoor gehou word, en/of die inligting nie redelikerwys binne die aanvanklike tydperk van 30 
(dertig) dae verkry kan word nie, sal die Maatskappy die versoeker skriftelik in kennis stel as 
’n verlenging nodig is. 

 
10. ENIGE ANDER INLIGTING SOOS MOONTLIK VEREIS WORD 

Nie van toepassing nie. 

http://www.inforegulator.org.za/

11. BESKIKBAARHEID VAN DIE PAIA-HANDLEIDING 

’n Afskrif van hierdie PAIA-handleiding is soos volg aan die publiek beskikbaar vir inspeksie: 
 

Inligtingsreguleerder Kontakbesonderhede is beskikbaar op die 
Inligtingsreguleerder se webwerf by 
www.inforegulator.org.za 

 
Die Maatskappy Op die Maatskappy se webwerf by www.alexkor.co.za 

By die Maatskappy se hoofkantoor, soos volg: 
Oranjeweg 
Alexanderbaai 
8290 

12. REDES VIR WEIERING VAN TOEGANG TOT REKORDS 
 

12.1. Verpligte beskerming van die privaatheid van ’n derde party wat ’n natuurlike persoon is, wat 
die onredelike openbaarmaking van persoonlike inligting omtrent daardie derde party sou 
behels; 

 
12.2. Verpligte beskerming van kommersiële inligting van ’n derde party, as die rekord die volgende 

bevat: 

12.2.1. Handelsgeheime van die derde party; 
 

12.2.2. Finansiële, kommersiële, wetenskaplike of tegniese inligting waarvan die openbaarmaking 
skade aan die finansiële of kommersiële belange van die derde party kan doen; 

12.2.3. Inligting wat op ’n vertroulikheidsgrondslag deur die derde party aan die Maatskappy gemaak 
is, waarvan die openbaarmaking daardie derde party gedurende onderhandelinge of in 
kommersiële mededinging kan benadeel;  

 
12.3. Verpligte beskerming van sekere vertroulike inligting van ’n derde party, waarvan die 

openbaarmaking ’n vertrouensbreuk ingevolge ’n ooreenkoms tot gevolg sal hê; 

 
12.4. Verpligte beskerming van die veiligheid van individue en beskerming van eiendom; 

 
12.5. Verpligte beskerming van rekords wat gepriviligeer is teen voorlegging in regsgedinge; 

 
12.6. Kommersiële inligting van die Maatskappy, wat die volgende kan insluit: 

 
12.6.1. Handelsgeheime; 

12.6.2. Finansiële, kommersiële, wetenskaplike of tegniese inligting waarvan die openbaarmaking 
skade aan die finansiële of kommersiële belange van die Maatskappy kan doen; 

 
12.6.3. Inligting waarvan die openbaarmaking die Maatskappy in onderhandelinge of die derde party 

in kommersiële mededinging kan benadeel; 
 

12.7. Verpligte beskerming van navorsingsinligting van ‘n derde party, en beskerming van 
navorsingsinligting van die Maatskappy. 

13. REMEDIËRENDE OPTREDE 
 

’n Versoeker wie se versoek deur die Maatskappy geweier is, of ’n derde party, kan ’n klagte 
by die Inligtingsreguleerder indien as hy/sy nie tevrede is met die Maatskappy se besluit nie. 
Sodanige klagte moet binne 180 (honderd-en-tagtig) dae ná ontvangs van die besluit van die 
Maatskappy ingedien word. 

http://www.inforegulator.org.za/
http://www.alexkor.co.za/


12 

 

 

 
 

Die klagte moet skriftelik ingedien word en ’n klagtevorm moet voltooi word, hetsy handmatig 
of aanlyn, deur Vorm 5 te gebruik, beskikbaar op die Inligtingsreguleerder se webwerf by 
https://inforegulator.org.za/ 

 
Gegriefde versoekers is ook geregtig om enige bevoegde hof vir verligting te nader. 

 
14. POPIA 

14.1. Toepassing en omvang 
 

Hierdie Beleid is van toepassing op Alexkor, ’n genoteerde Skedule 2- openbare entiteit 
ingevolge die PFMA, en reguleer die insameling, verwerking, berging en beskerming van 
persoonlike inligting in nakoming van die POPIA. 

Hierdie Beleid is van toepassing op al die Maatskappy se bedrywighede en aktiwiteite in Suid-
Afrika en in die mate wat dit wettiglik vereis word in ander jurisdiksies, sowel as op alle 
werknemers, kontrakteurs en verteenwoordigers van Alexkor wat in die uitvoering van hulle 
pligte persoonlike inligting hanteer, op derdeparty-diensverskaffers wat persoonlike inligting 
namens Alexkor verwerk en op enige individu of entiteit wie se persoonlike inligting deur 
Alexkor ingesamel, bewaar of verwerk word, insluitende maar nie beperk nie tot kliënte, 
verskaffers, belanghebbendes en die algemene publiek. 

 
Die Maatskappy verwerk Persoonlike Inligting van die individue en korporatiewe entiteite saam 
met wie dit werk om sy bedrywighede en aktiwiteite te bedryf en uit te voer. 

 
Die Maatskappy beskou die wettige en behoorlike verwerking van Persoonlike Inligting as van 
kritieke belang vir suksesvolle dienslewering en noodsaaklik om vertroue tussen die 
Maatskappy en die Persone wat daarmee handel, te handhaaf. 

14.2. Wettige verwerking van Persoonlike Inligting 
 

14.2.1. Verantwoordingspligtigheid: ’n verantwoordelike party is verantwoordelik vir die 
implementering en nakoming van voorwaardes vir die wettige verwerking van Persoonlike 
Inligting. 

14.2.2. Verwerkingsbeperking: ’n verantwoordelike party moet goeie rede hê vir die verwerking van 
inligting. 

 
14.2.3. Doelspesifikasie: Persoonlike inligting moet verwerk word vir die doel waarvoor dit versamel is. 

’n Verantwoordelike party moet verseker dat die Datasubjek bewus is van die doel van die 
insameling van Persoonlike Inligting. 

14.2.4. Verdereverwerkingsbeperking: ’n Verantwoordelike party moet verseker dat as die Persoonlike 
Inligting verder verwerk word, die verdere verwerking versoenbaar is met die oorspronklike 
doel waarvoor dit aanvanklik ingesamel is. 

14.2.5. Inligtingsgehalte: ’n Verantwoordelike party moet verseker dat die Persoonlike Inligting wat dit 
verwerk, korrek en volledig is. 

 
14.2.6. Openlikheid: ’n Verantwoordelike party moet Persoonlike Inligting verwerk op ’n manier wat die 

Datasubjek in staat stel om te weet wat met hulle Persoonlike Inligting gebeur. 

14.2.7. Veiligheidsmaatreëls: ’n Verantwoordelike party moet behoorlike en redelike 
veiligheidsmaatreëls tref vir die beskerming van Persoonlike Inligting. 

 
14.2.8. Datasubjekdeelname: ’n Verantwoordelike party moet met die Datasubjek kommunikeer oor 

verwerking en moet die Datasubjek toelaat om hulle inligting reg te stel of by te werk. 

14.3. Doel van verwerking van Persoonlike Inligting 
 

Soos uiteengesit in klousule 14.2.3 hier bo, mag Persoonlike Inligting slegs verwerk word vir 
die doel waarvoor dit ingesamel is, en die Datasubjek moet bewus wees van sodanige doel. 

https://inforegulator.org.za/

Alexkor, as ’n verantwoordelike party, verwerk Persoonlike Inligting vir doeleindes wat verband hou 
met die funksies of aktiwiteite van Alexkor, insluitende die volgende: 

14.3.1. werknemersbestuur- en menslikehulpbrondoeleindes, insluitende werwing en aanstelling, 
betaalstaat, voordele soos mediese fonds en pensioene, voldoening aan gesondheid en 
veiligheid en opleiding; 

 
14.3.2. gesondheids-, veiligheids- en omgewingsnakomingsdoeleindes, insluitende 

beroepsgesondheidsmonitering, voorvalrapportering, toegangsbeheer en sekuriteit en 
noodreaksie; 

14.3.3. regulatoriese en wetlike nakomingsdoeleindes, insluitende nakoming van arbeidswetgewing, 
belasting- en finansiële regulasies en mynbou- en omgewingsregulasies; 

 
14.3.4. verskaffer- en kontrakteurbestuursdoeleindes, insluitende verskafferregistrasie, 

bodevaluerings en sekuriteitskontrole; 

14.3.5. gemeenskaps- en belanghebberbetrokkenheidsdoeleindes, insluitende programme oor 
korporatiewe sosiale verantwoordelikheid en openbare konsultasies; 

 
14.3.6. verkoops- en bemarkingsdoeleindes, insluitende kliënteverhoudinge, bemarking en kommunikasie. 

14.4. Kategorieë en regte van Datasubjekte 
 

14.4.1. Die Maatskappy verwerk oor die algemeen persoonlike inligting met betrekking tot, maar nie 
beperk nie tot, die kategorieë van Datasubjekte soos uiteengesit in Aanhangsel “D” hierby. 

14.4.2. Die Maatskappy mag die Persoonlike Inligting van die volgende kategorieë van Datasubjekte 
verwerk, wat huidige, vorige en voornemende Datasubjekte insluit, insluitende maar nie beperk 
nie tot werknemers, werksaansoekers, direkteure en bestuur, verskaffers, diensverskaffers en 
kontrakteurs, individue wat deur GKTV, toegangsbeheerregisters, besoekers aan enige 
perseel van die Maatskappy en kopers vasgelê is. 

 
14.4.3. Ontvangers van Persoonlike Inligting kan insluit, maar is nie beperk nie tot, regulatoriese 

liggame, statutêre liggame en ander staatsorgane, wetstoepassingsagentskappe, geregtelike 
kommissies van ondersoek, werknemers van die Maatskappy, familie en verteenwoordigers 
van die persoon wie se Persoonlike Inligting deur die Maatskappy verwerk word, verskaffers 
en diensverskaffers met wie die Maatskappy ’n skriftelike kontraktuele verhouding het wat 
vereis dat hulle toegang tot Persoonlike Inligting het, derdeparty-verifikasieagentskappe, 
invorderingsagentskappe, banke en ander finansiële instellings, enigiemand wat ’n suksesvolle 
aansoek om toegang ingevolge die PAIA indien, navorsings- en akademiese instellings, 
werkverskaffings- en werwingsagentskappe, mediesehulpskemas, 
versekeringsdiensverskaffers, vakbonde en psigometriese assesseringsverslae. 

 
14.4.4. Die Maatskappy sal verseker dat dit Datasubjekte bewus maak van hulle regte, soos toepaslik 

en spesifiek met betrekking tot die volgende: 

14.4.4.1. Die reg om toegang tot Persoonlike Inligting te verkry: Datasubjekte het die reg om vas te stel 
of die Maatskappy Persoonlike Inligting met betrekking tot hulle besit, insluitende die reg om 
toegang tot daardie Persoonlike Inligting te versoek. 

14.4.4.2. Die reg om Persoonlike Inligting te laat regstel of verwyder: Datasubjekte het ook die reg om 
die Maatskappy te versoek om hulle Persoonlike Inligting op redelike gronde by te werk, reg te 
stel of te verwyder. 

 
14.4.4.3. Die reg om beswaar te maak teen die verwerking van Persoonlike inligting: Datasubjekte het 

die reg om op redelike gronde beswaar te maak teen die verwerking van hulle Persoonlike 
Inligting. Die Maatskappy sal sulke versoeke en die vereistes van POPIA oorweeg en mag 
ophou om sodanige Persoonlike Inligting te verwerk en mag, onderworpe aan statutêre en 
kontraktuele rekordhoudingvereistes, ook die Persoonlike Inligting vernietig. 

 
14.4.4.4. Die reg om beswaar te maak teen direkte bemarking: Datasubjekte het die reg om beswaar te 

maak teen die gebruik van hulle Persoonlike Inligting vir die doeleindes van direkte bemarking 
deur middel van ongevraagde elektroniese 

en nie-elektroniese kommunikasie. 

14.4.4.5. Die reg om by die Inligtingsreguleerder te kla: Datasubjekte het die reg om ’n klagte by die 
Inligtingsreguleerder in te dien oor skendings van enige van hulle regte wat beskerm word deur 
die POPIA en om siviele stappe te doen teen beweerde nienakoming van die beskerming van 
hulle Persoonlike Inligting. 

 
14.4.4.6. Die reg om ingelig te word: Datasubjekte het die reg om ingelig te word dat hulle Persoonlike 

Inligting deur die Maatskappy ingesamel word en moet ook in kennis gestel word in enige 
situasie waar die Maatskappy redelikerwys glo dat die Persoonlike Inligting van Datasubjekte 
deur ongemagtigde persone verkry is. 

 
14.5. Algemene beskrywing van inligtingsekuriteitsmaatreëls 

Die Maatskappy gebruik die jongste tegnologie om vertroulikheid te beskerm en die integriteit 
van Persoonlike Inligting onder sy beheer te verseker. Die Maatskappy se 
inligtingsekuriteitsmaatreëls sluit in: 

 
14.5.1. Brandmure; 

14.5.2. Enkripsie; 
 

14.5.3. Logiese toegangsbeheermaatreëls; 
 

14.5.4. Fisiese toegangsbeheermaatreëls; 

14.5.5. Veilige hardeware en sagteware; en 
 

14.5.6. Vertroulikheids- en dataprivaatheidsklousules in ooreenkomste wat met verskaffers en 
diensverskaffers gesluit word. 

14.6. Oorgrensvloei van Persoonlike Inligting 
 

Die Maatskappy kom artikel 72 van die POPIA na, wat bepaal dat Persoonlike Inligting slegs 
uit die Republiek van Suid-Afrika oorgedra mag word as: 

 
14.6.1. die ontvangerland onderworpe is aan ’n wet soortgelyk aan die POPIA met betrekking tot die 

beskerming van Persoonlike Inligting; of 

14.6.2. die Datasubjek instem tot die oordrag van hulle Persoonlike Inligting; of 
 

14.6.3. oordrag nodig is vir die nakoming van ’n kontraktuele verpligting tussen die Datasubjek en die 
Verantwoordelike Party; 

14.6.4. oordrag nodig is vir die nakoming van ’n kontraktuele verpligting tussen die Verantwoordelike 
Party en ’n derde party in die belang van die Datasubjek; of 

 
14.6.5. oordrag tot voordeel is van die Datasubjek, maar dit onprakties is om toestemming van die 

Datasubjek te verkry. 

14.7. Beswaar teen die verwerking van POPIA deur ’n Datasubjek 
 

Artikel 11(3) van die POPIA bepaal dat ’n Datasubjek enige tyd beswaar kan aanteken teen 
die verwerking van sy of haar Persoonlike Inligting, onderhewig aan die bepalings van artikel 
38(1), wat bepaal dat Persoonlike Inligting wat verwerk word vir die doel van die uitvoering van 
’n relevante funksie, vrygestel is van artikel 11(3) en (4). 

MNR. GODFREY MOTHAPO 
ALGEMENE MYNBESTUURDER 
ALEXKOR SOC BEPERK 
DATUM: 23 Januarie 2026 



 

 
BYLAE A 

REKORDS BESKIKBAAR INGEVOLGE ENIGE ANDER WETGEWING 
 

Nr. Verw Wet 
1 Nr. 26 van 2005 Wet op die Ouditprofessie 
2 Nr. 75 van 1997 Wet op Basiese Diensvoorwaardes 
3 Nr. 53 van 2003 Wet op Breëbasis- Swart Ekonomiese 

Bemagtiging 
4 Nr. 45 van 2002 Wet op Beheer van Kollektiewe 

Beleggingskemas  
5 Nr. 71 van 2008 Maatskappywet 
6 Nr. 61 van 1973 Maatskappywet (die artikels wat nog nie 

herroep is nie) 
 Nr. 130 van 1993 Wet op Vergoeding vir Beroepsbeserings en 
  -siektes 
8 Nr. 89 van 1998 Wet op Mededinging 
9 Nr. 108 van 1996 Grondwet van Suid-Afrika 
10 Nr. 98 van 1978 Wet op Outeursreg 
11 Nr. 47 van 1937 Registrasie van Aktes Wet 
12 Nr. 25 van 2002 Wet op Elektroniese Kommunikasie en 

Transaksies 
13 Nr. 55 van 1998 Wet op Gelyke Indiensneming 
14 Nr. 73 van 1989 Wet op Omgewingsbewaring 
15 Nr. 37 van 2002 Wet op Finansiële Advies- en 

Tussengangerdienste 
16 Nr. 38 van 2001 Wet op die Finansiële Intelligensiesentrum 
17 Nr. 60 van 2000 Wet op Beheer van Vuurwapens 
18 Nr. 18 van 1969 Wet op die Formaliteite met betrekking tot 

Huurkontrakte van Grond 
19 Nr. 95 van 1967 Inkomstebelastingwet 
20 Nr. 66 van 1995 Wet op Arbeidsverhoudinge 
21 Nr. 52 van 1998 Langtermynversekeringswet 
22 Nr. 103 van 1977 Wet op Nasionale Bouregulasies en  

  Boustandaarde 
23 Nr. 92 van 1996 Nasionale Padverkeerswet 
24 Nr. 85 van 1993 Wet op Beroepsgesondheid en -veiligheid 
25 Nr. 57 van 1978 Wet op Patente 
26 Nr. 24 van 1956 Wet op Pensioenfondse 
27 Nr. 2 van 2000 Wet op Bevordering van Toegang tot Inligting 
28 Nr. 4 van 2000 Wet op Bevordering van Gelykheid en 

Voorkoming van Onbillike Diskriminasie 
29 Nr. 4 van 2013 Wet op Beskerming van Persoonlike Inligting 
30 Nr. 26 van 2000 Wet op Beskermde Bekendmakings 
31 Nr. 70 van 2002 Wet op die Regulering van Onderskepping van 

Kommunikasies en Voorsiening van 
Kommunikasieverwante Inligting 

32 Nr. 25 van 1964 Wet op Verkoop- en Diensaangeleenthede 
33 Nr. 36 van 2004 Wet op Sekuriteitsdienste 
34 Nr. 53 van 1998 Korttermynversekeringswet 
35 Nr. 97 van 1997 Wet op Vaardigheidsontwikkeling 
36 Nr. 9 van 1999 Wet op Vaardigheidsontwikkelingsheffings 
37 Nr. 90 van 1989 Wet op die Suid-Afrikaanse Reserwebank 
38 Nr. 12 van 1999 Wet op die Beheer van Tabakprodukte 
39 Nr. 194 van 1993 Wet op Handelsmerke 

Nr. Verw Wet 
40 Nr. 40 van 1949 Wet op Hereregte 
41 Nr. 63 van 2001 Werkloosheidsversekeringswet 



 

 
42 Nr. 89 van 1991 Wet op Belasting op Toegevoegde Waarde 



 

AANHANGSEL B 
SKEDULE VAN REKORDS GEHOU 

 
 

Nr. Verw. Wet 
1 Kliëntediensrekords Kliënt se Finansiële Jaarstate 

Kliëntouditlêers 
Kliëntbesigheidsinligting 
Kliëntkontrakte 
Kliëntkorrespondensie 
Kliëntverslae 
Kliënte se statutêre en belastingrekords 
Forensiese ondersoeke  
Regsdokumentasie 
Projekplanne 
Voorstel- en tenderdokumente 
Risikobestuursrekords 
Metodologieë 
Werkspapiere 

2 Korporatiewe Bestuur Gedragskodes 
Rekords van korporatiewe sosiale belegging 
Rekords van ondernemingswye risikobestuur 
Vergaderingnotules van Uitvoerende Komitee 
Vergaderingnotules van Bestuursraad  
Regsrekords 

3 Finansies en 
administrasie 

Rekeningkundige rekords 
Ooreenkomste 
Finansiële jaarstate 
Bankrekords, insluitende: 
Bankstate 
Betaalde tjeks; en 
Elektroniese bankrekords 
Bateregister 
Fakture en state 
Bestuursverslae  
SAID-opgawes 
Statistiek SA-opgawes 
Belastingrekords en -opgawes 
Huurooreenkomste 
BTW 

4 Menslike Hulpbronne Rekeningkundige en salarisrekords 
B-BSEB-statistiek 
Loopbaanontwikkelingsrekords 
Gelyke Indiensnemingsverslae 
Algemene diensvoorwaardes 
Verlofverslae 
Briewe van indiensneming 
Dissiplinêre rekords 
Salarisrekords 
LBS-rekords en -opgawes 
Groeigesprekrekords 
Werknemerinligting 
Personeellêers 
Beleide en prosedures 
Aftreevoordeel- en Mediese Hulprekords 
Opgawes aan WVF 

5 Inligtingsbestuur 
en Tegnologie 

Diensvlakooreenkomste (SLA’s) 
Toerustingregister 
Inligtingsbeleide, -standaarde, -prosedures en 



 

Riglyne 
 

6 Opleiding en 
ontwikkeling 

Opleidingsmateriaal 
Opleidingsrekords en statistiek 
SETA-rekords 
Opnames en resultate 

 

7 Bemarking en 
interne 
kommunikasie 

Ooreenkomste 
Handelsmerkinligtingbestuur 
Kliëntverhoudings- en Inligting (KV/I)  
Kommunikasiestrategieë 
Nuwesakeontwikkeling 

8 Bedrywighede Verkoopdata 
Toegangsbeheerrekords 
Ooreenkomste 
Argiefadministrasiedokumentasie 
Algemene Korrespondensie 
Versekeringsdokumentasie 
Diensvlakooreenkomste 
Reisdokumentasie 
Voertuigregistrasiedokumente 

9 Sekretariële Dienste Korporatiewe struktuurdiagramme 
Jaarverslae 
Toepaslike statutêre dokumente, soos maar nie 
beperk nie tot sertifikate van inlywing, notules 
van direksievergaderings, rekords met 
betrekking tot die aanstelling van 
direkteure/ouditeur/sekretaris/openbare 
beampte en ander beamptes. 
Memorandums en Statute van Oprigting 
Memorandums van Inlywing 
Aandeelsertifikate 
Aandeelregisters 
Aandeelhouerooreenkomste 
Wetlike Opgawes aan Relevante Owerhede 



Bladsy 1 van 4 

 

 

VORM 2 

VERSOEK OM TOEGANG TOT REKORD 
[Regulasie 7] 

 
LET WEL: 

1. Bewys van identiteit moet deur die versoeker aangeheg word. 
2. As versoeke namens ’n ander persoon gemaak word, moet bewys van sodanige 

magtiging by hierdie vorm aangeheg word. 
 

AAN: Die Inligtingsbeampte 

 
(Adres) 

E-posadres: 

Faksnommer: 
 

Merk met ’n “X” 
 

Versoek word in my eie naam gedoen   Versoek word namens ’n ander persoon 
gedoen. 

 

PERSOONLIKE INLIGTING 

Volle name  

Identiteitsnommer  

Hoedanigheid waarin 
versoek gedoen word 
(wanneer dit namens 
’n ander persoon 
gedoen word) 

 

Posadres  

Straatadres  

E-posadres  

 
Kontaknommers 

Tel. (B):  Faks:  

Sel:  

Volle name van 
persoon namens wie 
versoek gedoen word 
(indien van 
toepassing): 

 

Identiteitsnommer  

Posadres  

Straatadres  

E-posadres  

Kontaknommers Tel. (B)  Faks  

Sel  

BESONDERHEDE VAN REKORD VERSOEK 

Verskaf volledige besonderhede van die rekord waartoe toegang versoek word, insluitende die 
verwysingsnommer as dit aan u bekend is, sodat die rekord opgespoor kan word. (As die verskafde 
spasie nie genoeg is nie, gaan asseblief voort op ’n aparte bladsy en heg dit aan hierdie vorm. Alle 
bykomende bladsye moet onderteken word.) 

 
 
 
 
 
 
Beskrywing van rekord 
of relevante deel van 
die rekord: 

 

 

 

 

 

Verwysingsnommer, 
indien beskikbaar 

 

 
 
 
 
Enige verdere 
besonderhede van 
rekord 

 

 

 

 

 

TIPE REKORD 
(Merk die toepaslike blokkie met ’n “X”) 

Rekord is in geskrewe of gedrukte vorm  

Rekord bestaan uit virtuele beelde (dit sluit in foto’s, skyfies, video-opnames, 
rekenaargegenereerde beelde, sketse, ens.) 

 

Rekord bestaan uit opgeneemde woorde of inligting wat in klank weergegee kan word  

Rekord word op ’n rekenaar of in ’n elektroniese of masjienleesbare vorm gehou 

VORM VAN TOEGANG 
(Merk die toepaslike blokkie met ’n “X”) 

Gedrukte kopie van rekord (insluitende kopieë van enige virtuele beelde, transkripsies en 
inligting wat op rekenaar of in ’n elektroniese of masjienleesbare vorm gehou word) 

 

Geskrewe of gedrukte transkripsie van virtuele beelde (dit sluit in foto’s, skyfies, video-
opnames, rekenaargegenereerde beelde, sketse, ens.) 

 

Transkripsie van klankbaan (geskrewe of gedrukte dokument)  

Afskrif van rekord op geheuestokkie (insluitende virtuele beelde en klankbane)  

Afskrif van rekord op kompakskyf (insluitende virtuele beelde en klankbane)  

Kopie van rekord gestoor op wolkbergingsbediener  

 

WYSE VAN TOEGANG 
(Merk die toepaslike blokkie met ’n “X”) 

Persoonlike inspeksie van rekord by geregistreerde adres van openbare/privaat liggaam 
(insluitende luister na opgeneemde woorde, inligting wat in klank gereproduseer kan word, of 
inligting wat op rekenaar of in ’n elektroniese of masjienleesbare vorm gehou word) 

 

Posdienste na posadres  

Posdienste na straatadres  

Koerierdiens na straatadres  

Faksimilee van inligting in geskrewe of gedrukte formaat (insluitende transkripsies)  

E-pos met inligting (insluitende klankbane indien moontlik)  

Wolkdeel/lêeroordrag  

Voorkeurtaal 
(Let daarop dat as die rekord nie beskikbaar is in die taal wat u verkies nie, toegang verleen 
kan word in die taal waarin die rekord beskikbaar is) 

 

 

BESONDERHEDE VAN REG WAT UITGEOEFEN OF BESKERM WORD 

As die verskafde spasie nie genoeg is nie, gaan asseblief voort op ’n aparte bladsy en heg dit aan 
hierdie vorm. Die versoeker moet al die bykomende bladsye onderteken. 

Dui aan watter reg 
uitgeoefen of beskerm 
moet word 

 

 

 



Bladsy 4 van 4 

 

 

Verduidelik waarom die 
rekord wat versoek word, 
vereis word vir die 
uitoefening of 
beskerming van die 
voorgenoemde reg: 

 

 

 

 

GELDE 

a) Versoekgeld moet betaal word voordat die versoek oorweeg sal word. 
b) U sal in kennis gestel word van die bedrag van die toegangsgeld wat betaal moet word. 
c) Die gelde betaalbaar vir toegang tot ’n rekord hang af van die wyse waarop toegang 

verlang word en die redelike tyd wat nodig sal wees om die rekord te soek en voor te berei. 
d) As u kwalifiseer vir vrystelling van die betaling van enige gelde, meld asseblief die rede vir 

vrystelling 
Rede  

 

 

 
U sal skriftelik in kennis gestel word of u versoek goedgekeur of geweier is sowel as van die koste wat 
daarmee verband hou, indien enige, as dit goedgekeur is. Dui asseblief u voorkeurmanier van 
korrespondensie aan: 
 

Posadres Faks Elektroniese kommunikasie 
(Spesifiseer asseblief) 

   

Geteken te   hierdie   dag van   20   
 
 
 

Handtekening van Versoeker / persoon namens wie versoek gedoen word 
 

VIR AMPTELIKE GEBRUIK 
 

Verwysingsnommer:  

Versoek ontvang deur: 
(Meld rang, naam en van van 
Inligtingsbeampte) 

 

Datum ontvang:  

Toegangsgeld:  

Deposito (indien enige):  

 
 

Handtekening van Inligtingsbeampte 



 

BYLAE D 
 KATEGORIEË VAN DATASUBJEKTE 

 
SOORT DATASUBJEK PERSOONLIKE INLIGTING VERWERK DEUR 

ALEXKOR 
Natuurlike persone Name 

Fisiese en posadresse 

Geboortedatums 

Belastingverwante inligting 

Identiteits- en paspoortnommer 

Vertroulike korrespondensie E-

posadresse 

Telefoonnommers 

Mediese inligting 

Kriminele rekords 

Werksgeskiedenis 

Biometriese inligting 

Inligting met betrekking tot ras, gender, geslag, huwelikstatus, 

nasionaliteit, taal, etnisiteit, kleur en gestremdheid 

Inligting met betrekking tot 

onderwys Pensioenfondsrekords 

Prestasiebeoordelings 

Dissiplinêre rekords 

Verlofrekords 

Opleidingsrekords 

Vergoedings- en salarisrekords 

Mediesefondsrekords 

Bank- en finansiële rekords 

Regspersone Name 

Kontakbesonderhede 

Fisiese en posadres 

Belastingverwante inligting 

Uiteindelike inligting oor begunstigde eienaarskap 

Identifikasie-/registrasienommer 

E-posadres 



 

 

 Vertroulike korrespondensie 

Finansiële inligting 

Regsopinies 

Inligting met betrekking tot diensverskaffers 

Inligting met betrekking tot werknemers 

Inligting met betrekking tot regsprosedures 

 


